
413.  
 
 

[Augsburg], 12. Mai 1572 
 
An Joachim Camerarius d. Ä. 
 
BSB, Clm 10370, Nr. 306. 
 
Clarissimo viro, sapientia, virtute, autoritate praestanti, D. Ioachimo Camerario, Domino et 
amico suo colendo. Leipzig. 
S. Etsi nuper admodum per Caselij fratrem scripsi, nec quicquam se nunc scriptione dignum 
offert: tamen hunc Tobiam Wegium, auditorem meum, spe sua, sine impudentia tuam 
excellentiam videndi, fraudare nolui: cui ne conspectum tui neges, oro. Putat enim sibi 
honorificum fore, si gloriari liceat, se à congressu Camerarij non esse repulsum. Demosthenes 
meus tandem editus est ὁπωσδήποτε. Exemplum ad te, ut et ad alios, typographum non 
curasse molestè fero: qui idem ad me quoque pauciora expectatione mea, et inter pauca, duo 
mutilata exempla misit. Dabo tamen operam, ut, si prius fieri non potuerit, sub autumnum 
codicem accipias: etsi satis scio praesentia famam apud te et alios minutam iri. Multa enim 
contra voluntatem meam et praetermissa et mutata sunt : quae, ὑπὸ τῶν δοξοσόφων μειρακίων 
τυραννηθεὶς, aequi boniqúe facere cogor: meqúe iam terram videre gaudeo. Vale. 4 Idus Maĳ 
1572. 
 

Tuae Excellentiae 
studiosissimus 

Hiero[nymus] Wolfius. 




